
Pou Piblikasyon Imedyat: 18 jen 2013 

GOUVÈNÈ CUOMO ANONSE AKÒ SOU LEJISLASYON KI POU TABLI KONSÈY RESTRIKTIRASYON FINANSYE 

POU GOUVENMAN LOKAL; AK POU REFÒME PWOSEDI ABITRAJ OBLIGATWA 

 

Gouvènè Andrew M. Cuomo, Ko-Lidè Kowalisyon Majorite Dean Skelos ak Jeff Klein, ak Pòtpawòl Asanble 

Sheldon Silver te anonse jodi a yon akò sou lejislasyon ki pral kreye yon Konsèy Restriktirasyon Finansye 

pou Gouvenman Lokal ak tou pou refòme pwosesis abitraj obligatwa a pou ede minisipalite kalifye yo jere 

finans yo epi founi sèvis piblik nan yon mannyè pi rantab. Lejislasyon an gen ladan yon pwosesis abitraj 

altènatif obligatwa minisipalite ak sendika yo ka volontèman chwazi pou rezoud konfli ki gen pou wè ak 

kontra nan yon pwosedi akselere.  

 

“Lokalite nan tout eta a ap viv yon agravasyon kriz finansye chaj retrèt k ap ogmante alòske popilasyon yo 

ap patinen epi valè pwopriyete yo ap chite,” te deklare Gouvènè Cuomo. “Opsyon pou minisipalite k ap 

goumen yo pa ka sèlman fayit ouben soumèt yo anba yon konsèy kontwòl finansye. Lejislasyon sa ap kreye 

yon Konsèy Restriktirasyon Finansye pou vil ki gen gwo pwoblèm fiskal kapab siviv nan moman difisil. 

Grasa èd l ap pote bay lokalite yo pou yo pran desizyon difisil epi pou jere finans yo jounen jodi a, tout Eta 

a pral benefisye alontèm paske nou pa ka tou senpleman pèmèt nou rete chita ak bra nou kwaze. M ap 

remèsye patenè mwen yo nan Asanble Lejislatif la pou akò a yo jwenn sou lejislasyon enpòtan sa pou 

kominote nou yo.”  

 

Ko-Dirijan Kowalisyon Majorite Sena a, Dean G. Skelos te di konsa, “Mwen kontan nou te rive jwenn yon 

akò ak Gouvènè a ak Asanble a pou ofri nouvo zouti ki pou pèmèt minisipalite mete tèt yo nan yon 

sitiyasyon fiskal pi solid pou lavni. Akò a defini aklè nòm ‘kapasite pou peye’ panèl abitraj fèt pou yo swiv 

epi bay vil kalifye opsyon pou yon konsèy espè fiskal analize finans yo epitou bay rekòmandasyon ki ka 

ogmante sibvansyon rannman eta a. Nan fè sa, nou te ranfòse pouvwa vil yo epi nou te ogmante 

pwoteksyon pou kontribiyab kap travay di.”  

 

Ko-Dirijan Kowalisyon Majorite Sena a ak Dirijan Konferans Demokratik Endepandan, Jeffrey D. Klein te di 

konsa, “Li enpòtan pou nou ede vil k ap goumen remanbre finans yo alontèm. Se yon fason jis, siyifikatif ak 

rasyonèl pou bay lè w fè egzakteman sa.” 

 

Pòtpawòl Sheldon Silver te di konsa, “Akò jodi a ap asire akò abitraj obligatwa negosyasyon kolektif rezoud 

nan yon mannyè jis ak ekilibre, sou baz kapasite yon minisipalite pou l peye epi merit anplwaye yo 

enplike.” 

Senatè Jack M. Martins te di konsa, “Nan moman kote minisipalite nou yo ap goumen nan moman difisil sa, 

se responsablite nou pou nou fè sa nou konnen pou ede yo kontinye bay sèvis vital pou rezidan nou yo.” 

 

Lejislasyon an ofri asistans bay “minisipalite ki kalifye sou plan fiskal” gen ladan l detay sa yo:  

 

Konsèy Restriktirasyon Finansye pou Gouvenman Lokal  

 

Lejislasyon an pral defini yon nouvo Konsèy Restriktirasyon Finansye 10 manm k ap disponib tout lane pou 

ofri asistans bay lokalite kalifye yo. Manm yo se pral Direktè Bidjè a ki pral sèvi kòm Prezidan, Kontwolè a, 

Pwokirè Jeneral la, Sekretè Deta a, ak sis lòt manm gouvènè a te nonmen. Sou sis moun y ap nonmen yo, 

Prezidan Pwovizwa Sena a pral rekòmande youn, epi Pòtpawòl Asanble a pral rekòmande youn. Omwen 

youn nan moun Gouvènè a ap nonmen yo ap gen anpil esperyans nan finans ak restriktirasyon minisipal. 

 

Tout lokalite, esepte Vil New York, Konsèy la estime ki kalifye sou plan fiskal ap kalifye pou l mande Konsèy 

la fè analiz epi bay asistans. Konsèy la ap gen deside limenm si pou l fè analiz ak pote asistans sa. Konsèy la 

ap otorize pou l fè rekòmandasyon bay minisipalite sa yo sou amelyorasyon stabilite fiskal, jesyon ak 

livrezon sèvis piblik epi pou bay jiska $5 milyon pou chak minisipalite atravè Pwogram Efikasite Pèfòmans 

Gouvenman Lokal la, ki rann disponib yon total $80 milyon ane sa. Si yon minisipalite dakò ak pwopozisyon 

Konsèy la, yon kontra ap fè l obligasyon pou l respekte kondisyon sa yo.  

 

Konsèy la ap sèvi tou kòm panèl abitraj altènatif nan pwosesis abitraj obligatwa a pou lapolis, ponpye, 

ouben sendika sherif adjwen, si minisipalite ak sendika yo dakò. Konsèy la ap rann yon desizyon abitraj nan 

sis mwa. 

 

Pwosesis Abitraj Obligatwa 

 

Dapre lesjislasyon sa, regleman ki otorize abitraj obligatwa a pral pwolonje pou yon peryòd twazan. Pou 

minisipalite ki kalifye sou plan fiskal, regleman pral defini aklè nòm “kapasite pou peye” panèl abitraj pral 

blije swiv, sa kap bay kapasite yon minisipalite pou l peye pou sèvis plis pwa pase nan lwa ki anvigè 

aktyèlman. Pou lokalite sa yo, panèl abitraj dwe mete 70% pwa desizyon yo nan kapasite pou peye, epi 

dwe konsidere spesifikman egzijans ak limit plafònman enpo fonsye istorik Eta a. Rès 30% pwa a ap mete 

nan lòt kritè reglemantè yo tankou konparezon salè, kontra ki te la anvan, ak enterè piblik Dapre lwa aktyèl 

la, pa gen okenn ponderasyon pou kat mezi yo, epi pa gen okenn obligasyon pou konsidere vre plafònman 

enpo fonsye a. 

 

Yon gouvenman lokal ap konsidere kòm yon minisipalite kalifye sou plan fiskal pou abitraj si yo reponn ak 

youn nan de kritè fiskal sa yo:  

1) Si total to enpozisyon fonsye mwayen gouvenman lokal la depase 75yèm pèsantil la pou tout 

minisipalite ki nan eta a,  ak yon mwayèn ki tabli sou senk dènye ane fiskal yo, ouben 

2) Si balans fon jeneral mwayen senk dènye ane gouvenman lokal la egal mwens pase senk pousan 

bidjè li, epi gouvenman an resewa sètifikasyon nan men kontwolè Eta a ki verifye disponibilite 

balans total fon an.  

 

Pou wè avanpwojè lwa sa, klike la (memo isit la).  

